1. Точконуудай орондо нэгэ тγрэл гэшγγдые нэмэжэ бэшэгты. Гэшүүдэй хоорондохи холбоо харуулагты.
1. Һурагшад …, …, …. 2. …, …, … сэсэгγγд манай нютагта ургадаг. 3. Ой соо иимэ жэмэсγγд ургана: …, …, …, …. 4. Машинанууд …, …, … гγйлгэнэ. 5. Стадион дээрэ …, …, … γнгэрбэ. 6. Һурагшад класс соогоо …, …, ….
2. Уншагты. Нэгэ тγрэл гэшγγдые олоод, ямар нэгэ түрэл гэшγγд бэ гэжэ элирγγлэгты.
Манай ой.
Манай эндэ ой модон элбэг. Ой соо нарhан, шэнэhэн, хасуури, хуша ургадаг. Эдэниие шэлбγγhэтэ модод гэдэг. Баhа хуhан, уляаhан, бургааhан ургадаг. Эдэниие набшаhата модод гэдэг. Ой соо алирhан, нэрhэн, улаагана, зэдэгэнэ элбэг юм. Баабгай, гγрөөhэн, шэлγγhэн, хэрмэн, доргон гэхэ мэтын ангууд ойдо байдаг. Ой болбол манай баялиг мγн. Ойе хямгадаха ба хамгаалха хэрэгтэй.
3. Мэдγγлэлнγγд соо нэгэ тγрэл гэшγγдые оруулхадаа, сэглэлтын тэмдэгγγдые зγбөөр табигты.
1. Байгал далай соо омоли, … болон … бии. 2. Үбэлдөө тарбаган … хоёр эшээндээ орожо, хабар болотор унтадаг. 3. Манайхин «Буряад γнэн»,  … сонинуудые захюулжа уншадагбди. 4. Дулаан оронhоо хараасгайнууд, … ниидэжэ ерээ. 
4. Эдэ мэдγγлэлнγγд соо нэгэ тγрэл гэшγγдые ологты. Нэгэ тγрэл гэшγγдэй хоорондо ямар ушарта запятой табинаб, ямар ушарта табинагγйб гэжэ ажаглагты.
1. Зундаа нэрhэн, зэдэгэнэ, γхэр нюдэн, улаагана, мойhон ургадаг. 2. Манай эндэ борбилоо, гулабхаа, хγхэ буха болон турлааг гэхэ мэтэ шубууд γбэлжэнэ. 3. Үсэгэлдэр эжы эгэшэ хоёр  городһоо ерээ. 4. Аба магазинhаа хажуур, дγшэ, алха гурбые абаа.
5. Уншагты. Буулгажа бэшэхэдээ, сэглэлтын тэмдэгүүдые зүбѳѳр табигты.
1. Байгал шадарай ой тайга соо булган хэрмэн баабгай хандагай бодон гахай үнэгэн шоно амидардаг. 2. Доржо ород француз немец англи монгол хэлэнүүдые һайн мэдэхэ.3. Ой модон олтирог тохойнууд шубуухайнууд аалин намдуу.
6. Уншагты, хандалга ологты.
1. «Хүбүүд, уһанда ошогты!»- гэжэ хүгшэн эжы һануулдаг. 2. Ашамни, арбан класс дүүргэхэдээ, алтан медаль абаарай. 3. Нүхэрни, хайрлыш! Ямаршье буруу ябадал намда байхагүй! 4. Үбгэн баабай, мүнѳѳ хэды наһатай болобо гээшэбта? 5. Зай, Далай, томоотойхоноор хэлэл даа!
7. Уран гоёор уншагты. Хандалгануудые зүбѳѳр тааруулжа  табигты.
1.Алдарта … , арюухан далай,
Буряадай баяры суурхуулжа байнаш… .  
Ц. Галсанов
2. Хамагһаа хэн энхэрэлтэйб,
    Хамагһаа хэн анхаралтайб?
           … !
Ж. Тумунов
3. Хурдан далитай …,
    Хододоо ерэжэ байгаарай.
    Байгал арюун далайдаа
    Баяр мэндэ хүргѳѳрэй.
Ж. Зимин
Хэрэглэгдэхэ үгэнүүд: хараасгай, Байгал, Эхэ.
8. 1. Уншагты. Хандалгануудые оложо, ямар сэглэлтын тэмдэгүүдые табиһанаа тайлбарилагты.
1. – Зай хүбүүн юумээ абалсал даа. 2. – Талхаар талхаар Жалсарай хатааһан хилээмэн гээшэ. 3. Хүбүүн ши энэ шэниисэ юундэ адхабаш Ц. Номтоев
2. Ямар зохёолһооб? Гол бодолыень элирүүлэгты.

9. Дахуулалнуудые олоод, сэглэлтын тэмдэгүүдыень ажаглагты.
1. Хонхо жэнгиржэ, үхибүүд класс руу гүйлдэн оробод. 2. Хонхын болохолоор, багшамнай орожо ерэбэ.3. Һуралсалай жэл дүүрэжэ, үхибүүд амаралтадаа гарабад. 4. Наранай  оромсоор, шубуудай дуун гансата замхана. 5. Удангүй наран орожо, үдэшэ болобо. 6. Шэб харанхы һүни боложо, аргагүй ехэ уһатай аадар шааяба.
+ Нэгэ мэдүүлэл соо хэдэн дахуулал байжа болохо. Тиихэдэ тэдэнэй хойно запятой табижа тусгаарлагдадаг.
10. Уншагты. Дахуулал ологты. Хэды дахуулал олобобта?
Үүр хираалжа, гэгээ орохотой адли жэргэмэл агаарта гараад, шэнэ үдэрэй магтаал татана. Байгаали нойрһоо һэрижэ, зунай халуун үдэр эхилнэ.
Сэсэгүүд наран тээшэ толгойгоо үргэжэ, үе мүсѳѳ заһана. Тэдээн дээгүүр зүгынүүд ниидэнэ.
Арбаад сагта ааяма халуун эхилжэ, һоно, батагана  дүүенэ.
Үхибүүд голой эрьедэ ошоод, уһа оймоно, наранда бэеэ шарана. Түглэгэр үүлэн үзэгдѳѳд, улам үдхэржэ, сахилгаан сахилна. Тэрэ зүгһѳѳ һалхин хүдэлѳѳд, бороохон ороод дүүрэшэнэ.

